
Arferit angisuut nunatsinnut pisassiissutaasartut tamakkernegarneq ajornerat pillugu aammalu
tamakkerlugit pisarineqannginnerannut aporfiusartut qanoq iliuuseqarnikkut piiarneqarsinnaanersut
pillugu Naalakkersuisut nalunaarusioqqullugit peqqunegarnissaannik Inatsisartut aalajangiiffigisassaattut
siunnersuut. Nalunaarusiaq kingusinnerpaamik UKA2020imi sagqummiunneqartussanngorlugu.
(Inatsisartuni ilaasortaq, Nikkulaat Jeremiassen, Siumut)

Arfanniarneq pillugu taamatut pitsaatigisumik qaqutigut takusarpugut. Siunnersuutegartoq tamanna
pillugu nersualaassavarput. Tunngavilersorluagaavoq, eqqarsaatigilluagaalluni paasissutissanik
pissarsiarinegarsinnaasunik tunngavegrluni tassungalu pegatigitillugu nungusaataanngitsumik atuinissaq
pillugu innuttaasut isumaat isiginiarnegarlutik..

Tamanna nuannaarutigeqaarput.

Arfeq tamakkerlugu atorneqarnissaanut suut aporfiunersut aammalu pisarinissaannullu aporfissagarnersoq
paasissutissat tatiginartut amigaatigeqaagut.

Arferit negaat tuniniarsinnaajumallugit gerititsiviit amigaatiginegarpat?

Paasitinnegarnerput malillugu avannaani piffissat ilaanni arferit neqaat uninngatiinnarneqararput, tassani
mattak tigunegartarluni sinneralu gimaannarneqartarluni. Arferit neqaat nikkutut, igaassatut, siatassutut
iLil. niuerfinni nalegartorujussuusinnaasut.

llaqutareerpassuit nerisassaqartinneqarsinnaagaluarput.

Aamma tusartarparput arferit neqaat ilarujussui gimmit nerisassaatut atorneqartartut, gimmillu nerisassat
allatut iliorluni akikinnerujussuarmik pissarsiarinegarsinnaagaluarput. Arferit neqaat
tuniniagginneqgarsinnaagaluarunik naleqarnerungaassagalurput. Tassa gimmit nerisassaat uani
akisoorujussuuvoq — taamatut oqartogarsinnaappat, uninngatitsivissagannginneq
tunisassiareqqiinnginnerlu pissutigalugit tuninegarsinnaanngippata soorunami allatut atornissaat
pitsaasuugaluartoq.

Aamma tusarparput avannaani tunisasiorfinni tunisassiorsinnaassuseq assersuutigalugu qaleralinnik
maannakkut tunisassiornermut maannakkut anertuujusumut atorneqartartut, tamannalu pissutigalugu
arferit pisarineqgartut tunisassiarineqarsinnaanngitsut tuniniarnegarsinnaanngitsullu.

Tamassuma kinguneraa nungusaataanngitsumik atuisinnaanermut sanilliullugu amerlanerusunik
pisassiinissamik aalajangiisariagarnermik misigisoqartarnera, tamannalu aaqgiivigineqarsinnaavoq
tunisassiassanik tunisassiareqgiinissaq pilersaarusiorneqarsimappat, taamaalilluni galeralinnik arfernillu
pisariaqartunik tunisassiornissamut inissagassalluni. Taamaalironikkut arfanniartartut aamma pitsaasumik
isertagarnissaannut tunngavissagassaaq.

Ajornartorsiut misissorluarsinnaavarput. Tamanna aamma nassuiaatissami uani ilanngunnegassagunarpog,
taamaanngippat tuniniaanissamut periarfissat akornutaasullu Naalakkersuisut uuminnga misissuilerunik
aporfiit ilaattut ilanngutissagaat Naalakkersuisut ginnuivigissavagut.

Aamma nunap immikkoortuinut sumiiffinnulluunniit pisassiissutit ganoqg annertutigisut allanit
pisarineqartarnersu misissussavarput. Aamma angallatit nutaaliat atorlugit akerlianik naalittarlugit

piniartarneq naleqquttuunersoq misissussavarput. Arfernik pisassiissutit pisarinegartarneranni
pitsaanerusumik naapertuilluartumillu agguaanneqgartarnerinik nakkutilliissaagut.
Aamma isumaqarpugut arferit Nuup Kangerluani eqqissisimatinneqartariaqartut.

Taamatut ogaaseqarluta siunnersuutegartoq siunnersuutaa isumatusaalluartutut isigisarput pillugu
nersualaassavaput, siunnersuutillu akuerinegarnissaa inassuteqaatigaarput.
Qujanagq.



